
Mo‘minovaning bosh maqsadi: - shubhasiz, ayollar o‘rtasida jahon chempioni va jamoaviy tarzda 
olimpiada chempioni bo‘lish.  

Tarixga nazar solsak, 1927 yildan buyon ayollar o‘rtasida jahon chempionatlari o‘tkazib 
kelinadi. Buyuk Britaniyalik Vera Menchik (1927-1944) ayollar o‘rtasida ilk jahon chempioni 
bo‘lgan edi. Sobiq Ittifoqdan Lyudmila Rudenko (1949-53), Elizaveta Bikova (1953-1962), Nona 
Gaprindashvili (1962-1978), Maya Chiburdanidze (1978-1991) uzoq yillar shaxmat tojini hech 
kimga bermay kelgan bo‘lsa, 1991-2004 yillarda asosan, xitoylik ayollar (Se Tszyun, Chju Chen, 
Syuy Yuyxua)ning qo‘li baland keldi.  Hozir esa bir shahsning uzoq va barqaror chempionlik 
qilish davri tugaganga o‘xshaydi. Bu ayollar shaxmat birinchiligida raqobat muhitining yanada 
kuchaygani bilan bog‘liq, deb o‘ylayman. Bolgariyalik Antoaneta Stefanova (2004-2006), 
rossiyalik Aleksandra Kostenyuk (2008-2010), xitoylik Xou Ifan (2010-2011), ukrainalik Anna 
Ushenina (2012)ning chempion sifatida katta sahnaga chiqishi ham, final bahslarining qiziqarli va 
keskin kechayotgani ham bu fikrni tasdiqlaydi.  

Xulosa qilib aytganda, shaxmat ulkan tarbiyaviy ahamiyatga ega. Shaxmat bilan 
shug‘ullanadigan o‘g‘il va qizlarning boshqa bolalardan farqi bo‘ladi — u vaqtning qadriga etishni 
o‘rganadi, intizomga rioya qilish ko‘nikmasi hosil bo‘ladi, eng muhimi, tafakkuri charxlanadi. 
Shunday ekan, mamlakatimizda shaxmatni yanada rivojlantirish ishiga mutasaddilar, murabbiylar, 
ota-onalar — barchamiz birdek hissa qo‘shishimiz lozim. Bu borada Xalq ta’limi vazirligi 
huzuridagi O‘zbekiston bolalar sportini rivojlantirish jamg‘armasi va Respublika Shaxmat 
Federatsiyasining hamkorligini yanada kuchaytirish kerak, bu respublika, xalqaro miqyosdagi 
musobaqalarda arzirli natijaga erishgan bolalar murabbiylarini rag‘batlantirish masalasiga e’tibor 
kuchayishi zarur.  

Bugungi kunda mamlakatimizda olib borilayotgan siyosatning asosiy bo‘g‘ini – 
farzandlarimizni ham ma’nan, ham jismonan etuk qilib voyaga etkazishdir. Zero, farzandlari 
sog‘lom yurt qudratli bo‘lur. 

аънавият миллатни тараққиётга етакловчи, давлатнинг қудратини оширувчи 
муҳим омил саналади. Зеро, инсоннинг жамиятдаги ўрни унинг моддий 
бойликлари билан эмас, балки юксак маънавий қиёфаси билан белгиланади. 

Сўнгги йилларда юртимизда миллий маданиятни янада ривожлантириш бўйича қатор 
қарорлар қабул қилиниб, янги Ўзбекистоннинг янги тарихини яратиш йўлида изчил 
ислоҳотлар олиб борилмоқда. Бу ўзгариш эса маънавий-маърифий ишларни давлатимиз 
сиёсатида янада юксак ўринга кўтарди. Аммо бугун дунёда кескин кураш ва рақобат ҳукм 
сурмоқда, манфаатлар тўқнашуви кучаймоқда.  

Глобаллашув жараёнлари инсоният учун беқиёс янги имкониятлар билан бирга 
кутилмаган муаммоларни ҳам келтириб чиқармоқда. Ачинарли жиҳати, миллий ўзлик ва 

маънавий қадриятларга қарши таҳдид ва хатарлар тобора ортмоқда. Бундай таҳликали 
вазиятда ёшларни маънавиятли қилиб тарбиялаш, уларни китоб мутолаасига жалб қилиш, 
ёшлар ўртасида мутолаа маданиятини манзилли қўллаб-қувватлаш ва ривожлантириш энг 
асосий масала ҳисобланади. Чунки, баркамол авлодни вояга етказишда китобнинг тарбиявий 
аҳамияти беқиёс. Айнан мутолаа инсонга билим ва ахборот беради, унинг маънавий оламини 
бойитади. Шу жиҳатдан, бугун бадиий, маърифий, илмий-оммабоп, тарбиявий, ёшларнинг 
интеллектуал салоҳиятини оширишга қаратилган адабиётларни чоп этиш, улар билан таълим 
муассасаларини таъминлаш ҳаётий зарурратдир. Қолаверса, кутубхоналарни янада янгилаш, 
ижтимоий аҳамиятга эга бўлган адабий асарлар сонини кўпайтириш ва сифатини яхшилаш 
лозим. Тизимдаги яна бир оғриқли нуқта, бу ўқувчиларнинг маънавияти масаласидир.  

Тўғри, мактабларда маънавиятчиларимиз бор, лекин улар бугунги кунда 
фарзандларимизга ўз таъсирини ўтказа оляптими? Шу мақсадда, маънавий муҳитни тубдан 
яхшилаш бўйича мутлақо янги концепция ишлаб чиқилиши мақсадга мувофиқ. 
Ёшларимизни Ватанга муҳаббат, ота-онага, кексаларга ҳурмат ва миллий қадриятларимизга 
иззат-ҳурмат туйғуларини тобора йўқолиб бораётганлиги ҳеч кимга сир эмас, албатта. Ушбу 
концепцияда ўқувчиларда ёшлигидан ўзининг маҳалласи ва қишлоғи ҳаётига бефарқ 
бўлмаслик ҳамда Ватанга муҳаббат, оила, ота-она ва устозларга ҳурмат руҳида тарбиялаш 
масалалари назарда тутилиши зарур. 

Бугунги кунда юртимизда амалга оширилаётган ёшларга оид давлат сиёсати ота-
боболаримиз томонидан шаклланиб келган асл миллий ва диний қадриятларимиз асосида 
олиб боилмоқда. Бу жуда муҳим. Зеро, эртанги фаровон ҳаёт жамиятни мукаммал ахлоқ 
тамойиллари асосида барпо қилиш, оилада баркамол фарзанд тарбияси, унинг жисмонан 
бақувват, руҳан тетик, маънан етук, ақлан ва ахлоқан гўзал бўлиб етиши билан белгиланади. 

Шундай бир вазиятда Ўзбекистон Республикаси Президентининг “Маънавий-маърифий 
ишлар самарадорлигини ошириш бўйича қўшимча чора-тадбирлар тўғрисида”ги 2019 йил 3 
майдаги ПҚ 4307-сонли қарори ижросини таъминлаш, шунингдек, Ўзбекистон Республикаси 
Вазирлар Маҳкамасининг 2019 йил 31 декабрдаги “Узлуксиз маънавий тарбия 
концепциясини тасдиқлаш ва уни амалга ошириш чора-тадбирлар тўғрисида”ги 1059-сонли 
қарорининг чиқиши бу миллат келажаги, миллат маънавий тараққиёти учун бир ўзига ҳос 
тарихий воқелик бўлди. Мазкур концепция 8 та боб ва маънавий тарбиянинг узлуксизлигини 
таъминлашга қаратилган 61 та мақсадли ва манзилли табирлар режасидан иборат бўлиб, 
унинг амалга оширилиши 4 босқичдан иборат бўлади. 

Узлуксиз маънавий тарбия концепциясининг асоси миллий тарбиямиз, Унсур Ул 
Маолий Кайковус, Юсуф Хос Ҳожиб, Абу Райҳон Беруний, Имом Бухорий, Алишер Навоий, 
Ҳусайн Воиз Кошифий, Абу Наср Фаробий, Абдулла Авлоний, Маҳмудхўжа Беҳбудий, 
Абдурауф Фитрат каби улуғ мутафаккирларимизнинг маънавий-илмий меросига асосланган. 
Айни вақтда дунёнинг ривожланган давлатлари тажрибасида синовдан ўтган замонавий 
тарбия технологияларидан фойдаланиш Концепциянинг замон билан ҳамнафаслигига хизмат 
қилади. 

“... ҳамма нарса тарбияга боғлиқ. Тарбия ё ҳаёт, ё мамот, ё нажот, ё ҳалокат, ё саодат ё 
фалокат масаласидур”, деган эди миллий педагогикамизнинг буюк дарғаси Абдулла 
Авлоний. Концепция ана шу ҳикматга ҳамоҳанг бўлиб, унда фарзандларимизда миллий 
юксалишимиз учун энг зарур фазилатлар: Ватанга садоқат, тадбиркорлик, мафкуравий 
иммунитет, меҳр-оқибатлилик, масъулиятлилик, бағрикенглик, ҳуқуқий маданият, 
инновацион фикрлаш, меҳнатсеварлик болаликдан бошлаб босқичма-босқич ривожлантириб 
борилади. Вояга етган ўғил-қизларимиз мустақил ҳаётга ана шу фазилатлари билан кириб 
борадилар. Бу фазилатлари уларнинг ўзларини ҳам, халқимизни ҳам бахтли, фаровон қилади. 

Узлуксиз маънавий тарбия концепсиясида тарбия болалар таълимдан бўш вақтида 
амалга ошириладиган қўшимча юкламага – иккинчи даражали ишга айланиб, бунинг 
оқибатида тарбия узуқ-юлуқ жараён бўлиб келганлиги ҳамда жамиятнинг педагогик 
маданияти пасайиб, мактабгача таълим, мактаб педагоглари, ота-оналарнинг тарбияга оид 
педагогик-психологик билимлари замон талабларига жавоб бермаётганлиги қайд қилиниб 

ўтилади. Бунинг оқибатида йўл қўйилган хатолардан энг кўп тарқалгани – оғзаки тарбия 
давом этаётганлиги, ота-оналар, мактабгача тарбия муассасалари тарбиячилари, мактаб 
ўқитувчилари болаларга Ватанга садоқат, масъулият, тадбиркорлик ва бошқа фазилатлар 
назарий маълумотларга айланиб, болаларнинг одатларига айланмаётганлиги, эзгу фикр, эзгу 
сўз, эзгу амалга эришмаётганлиги натижасида ёшларнинг Ватанга садоқат, масъулият, 
тадбиркорлик, меҳр-оқибат ҳақида сўзлари билан ёшига мос амаллари орасида тафовут 
намоён бўлаётганлиги қайд қилинади. 

Концепцияда тарбияда йўл қўйилган хатолар бирданига кўринмаслиги, нотўғри 
тарбиянинг асоратлари орадан кўп йиллар ўтгач, жамиятда инсон омили туфайли юзага 
келадиган ижтимоий муаммоларда кўриниши мумкинлиги қайд қилиб ўтилган. 

Хулоса ўрнида айтиш мумкинки, мазкур узлуксиз маънавий тарбия концепциясидан 
тарбиянинг тизимли ва узвийлигини таъминлашда қуйидагича натижалар кутилмоқда: 

- концепциянинг жорий қилиниши узлуксиз маънавий тарбия жараёнининг тизимли 
ташкил этилишига, тарбия соҳасининг илғор инновацион технологиялар асосида 
такомиллашувига, ёшларнинг Ватанга садоқат, тадбиркорлик, иродалилик, мафкуравий 
иммунитет, меҳр-оқибатлилик, масъулиятлилик, бағри кенглик, ҳуқуқий маданият, 
инновацион фикрлаш, меҳнатсеварлик каби таянч компетенциялар билан мустақил ҳаётга 
кириб боришлари учун зарур шарт-шароитлар яратади. 

- оилалар, таълим муассасалари, маҳаллалар ва корхоналарда мустақил фикрлаш ва 
қарор қабул қилиш лаёқатига эга бўлган ёшларнинг маънавий камол топиши учун зарур 
бўлган инновацион ижтимоий-педагогик соғлом ва барқарор муҳит яратилади. 

- жамиятда жиноятчилик, экстремизм, терроризм, коррупция, фирибгарлик, 
кўзбўямачилик, ёлғончилик, эгоцентризм, ахлоқий бузуқлик, оилавий ажримлар, меҳр-
оқибатнинг камайиши, “оммавий маданият”га кўр-кўрона тақлид, лоқайдлик, бегоналашув, 
ўзибўларчилик, фарзанд тарбиясида масъулиятсизлик, оилавий қадриятлар инқирози, эл-юрт 
тақдирига бефарқлик каби иллатлар кескин камаяди. Банд бўлмаган ёшларнинг ҳаётда ўз 
ўрнини топишга, келажакка бўлган ишончи ошади. Мамлакат дунёда рақобатбардош, бой 
инсон капиталига эга бўлади. 

- оила, таълим муассасалари, давлат ташкилотлари ва нодавлат ташкилотлар, ота-
оналарда бой миллий тарбиявий меросимиз тўғрисида билимлар шаклланади, уларни 
ўрганиш, сақлаш, тарғиб қилиш, ўргатиш орқали миллий фазилатларнинг авлоддан-авлодга 
безавол ўтиб бориши таъминланади. 

- концепциянинг амалга оширилиши жамиятда маънавий-ахлоқий муҳитнинг соғлом ва 
барқарор бўлишига салмоқли ҳисса қўшади. 

Фарзандларимизни илм-фан ва таълим-тарбия асосида вояга етказиш мақсадга мувофиқ 
экан, ўз ўрнида тарбия эса маънавият билан чамбарчас боғлиқдир. Зеро, ёшлар келажак 
эгалари ҳисобланади. Ёшларимиз таълим-тарбиясида эса маънавий тарбия катта аҳамиятга 
эга. Энг муҳими, фарзандларимиз тарбиясига этиборли бўлайлик, айнан шу мезон 
болаларимизни маънан, рухан соғлом, ўз ота-боболарига, тарихимизга, Ватанимизга, она 
тилимизга, ўз миллий қадриятларимизга ҳурмат билан қарайдиган баркамол бўлиб ўсиб 
унишининг асосидир.  


